Update sa Balangkas ng Plano ng Komunidad

Ang Mga Plano ng Komunidad ay mahahalagang elemento ng Komprehensibong Plano ng Seattle, Patungo sa Katagu-taguyod na Seattle (Toward a
Sustainable Seattle). Inilalarawan ng Komprehensibong Plano kung paano uunlad ang Seattle sa loob ng susunod na 20 taon sa pamamagitan ng mga
paraan na magpapasulong sa mga komunidad nito habang tumutugon sa aming mga paninindigan sa ilalim ng State’s Growth Management Act. Ang
Komprehensibong Plano ay kumilala sa 38 komunidad ng Seattle na may umiiral na mga distritong pangkalakal na nagkaroon ng mas malaking
kakayahan para sa pag-unlad. Sa pagitan ng 1995 at 2000, ang bawat isa ng 38 komunidad na ito ay nakakompleto sa 20-taong mga plano ng
komunidad. Ang Mga Plano ng Komunidad ay nagrekomenda ng higit sa 4,200 hakbang upang matiyak na ang mga komunidad ay magpapatuloy sa
pagganap nang mabuti at uunlad habang lumalaki ang Seattle. Isinasaalang-alang ng Lunsod ang Mga Planong ito kapag gumagawa ng mga pasya
tungkol sa mga polisiya, mga regulasyon ng pagpapaunlad at pamumuhunan ng pamayanan gaya ng mga parke, mga aklatan at mga sentro ng
pamayanan. Ang mga bahagi ng Mga Plano ng Komunidad na ito ay pinagtibay sa Komprehensibong Plano ng Lunsod .

Habang ang Mga Plano ng Komunidad ng Seattle ay nagpapatuloy sa pagbibigay ng pananaw at mga istratehiya, sa 10 taon mula nang pinagtibay ang
Mga Plano, isa sa 10 residente ang lumipat sa Lunsod. Noong 2007, si Mayor Nickels at ang Konseho ng Lunsod ay nagpasyang iyon ang panahon para
sa isang pagsusuri. Kinilala rin nila na iyon ang mabuting panahon na simulan ang update sa tatlong komunidad kung saan nakatakdang simulan ang
serbisyo ng light rail (North Beacon Hill, North Rainier Valley at Martin Luther King Jr. sa Holly Street). Sa 2009, ang Lunsod ng Seattle ay
nakikipagsangga sa mga komunidad upang kilalanin ang lumilitaw na mga prayoridad at mga oportunidad para sa kinabukasan.

Update sa Plano ng Komunidad sa 2009

Ang Update sa Plano ng Komunidad ay tumutugon sa nagbabagong mga sitwasyon gaya ng paglaki ng populasyon, akses sa transportasyon, at
pangkalahatang kalidad ng buhay. Lahat ng tatlong komunidad ay may kaparehong pananaw na lumikha o magpapalawak sa kanilang identidad bilang
masisigla, nalalakad na mga pamayanan na may malalawak na hanay ng mapagpipiliang transportasyon. Ang Update ay tumuturo rin sa natatanging
identidad at mga oportunidad ng bawat komunidad. Ang umiiral na mga Plano ng Komunidad ay talaan ng mga layunin ng pamayanan upang maabot
ang kalugod-lugod na mga komunidad, upang mapaganda ang mga opsiyon sa pabahay, ninanais na mga bilihan at mga serbisyo, at mas ligtas na
paglalakad, pagbibisikleta, mga kondisyon ng pagmamaneho. Ang Update sa Plano ay nagbibigay ng tagubilin ukol sa kasalukuyang mga layunin at
mga istratehiya para sa pagsuporta sa masisigla, magkakaiba, at natatanging mga komunidad.

Outreach ng Pamayanan at Pakikilahok

Sa Unang Yugto at lka-2 Yugto ng Update sa Plano ng Komunidad, ang Lunsod ng Seattle ay nagsagawa ng serye ng mga workshop sa bawat isa ng
tatlong komunidad. Sa Ika-3 Yugto, ang mga kasapi ng pamayanan ay nagrepaso at nagkomento sa mga layunin ng Update sa balangkas ng Plano at
nagrekomenda ng mga istratehiya sa mga pampublikong open house at sa pamamagitan ng mga talatanungang on-line.

Ang Department of Neighborhoods at ang Department of Planning and Development ay gumamit ng bilang ng mga istratehiyang pang-outreach at
pakikilahok — kabilang ang pagkonekta sa 13 pamayanan na hindi sapat na naikakatawan, sa pamamagitan ng may dalawang kultura at/o bilingguwal
na mga Planning Outreach Liaison. Ang mga Outreach Liaison ay naging punong-abala sa 69 na workshop ng pamayanan kung saan higit sa 1,512 tao
ang dumalo—nagpapatibay sa tulay sa pagitan ng Lunsod ng Seattle, mga organisasyon ng pamayanan, at mga residente.

Isinasaayos ang Update sa Balangkas ng Plano ng Komunidad sa pamamagitan ng mga komento ng mga kalahok. Hanggang Nobyembre 2009,
magpapatuloy ang Lunsod sa pakikipagpulong sa mga kasapi ng pamayanan upang mapakinggan ang feedback at makapagbigay ng mga ulat sa
progreso ukol sa Update sa Plano.

Pag-oorganisa ng Update sa Balangkas

Ang mga dokumento ng Update sa Balangkas ng Plano ng Komunidad ay nagsisimula sa Pananaw (Vision) na nilalaman sa orihinal na Plano. Ang
seksiyon ng Shaping a Transportation Oriented Town Center ay naglalarawan sa mga layunin ng pamayanan upang bumuo ng matitibay na sentro ng
lunsod na hihimok sa mga residente pati na rin sa mga bisita. Ang Creating Choices for Living, Working and Playing ay nagbabalangkas sa desinyo ng
pamayanan upang mapangalagaan at mapagbuti ang pang-araw-araw na buhay. Ang bawat isa ng mga seksiyon na ito ay nagsisimula sa dalawang
parapo. Ang unang parapo ay naglalarawan kung ano ang nilalaman ng seksiyon, at ang pangalawang parapo ay naglalarawan sa mga ninanais ng
pamayanan. Ang buod ng Update sa Plano ng Komunidad ay nasa loob ng Mga Layunin at Mga Istratehiya (Goals and Strategies). Ang Mga Layunin ay
nagsasaad sa mga panghinaharap na ninanais ng pamayanan para sa komunidad. Ang Mga Istratehiya ay naghahandog ng mga halimbawa ng mga
hakbang na maaaring gawin ng Lunsod, pamayanan, at iba pang mga organisasyon upang maabot ang mga layunin.

Marami sa mga inirerekomendang mga layunin at mga istratehiya ang naaayon sa tagubilin na ibinigay sa orihinal na Mga Plano ng Komunidad. Ang
mga balangkas sa hinaharap ay kikilala kung ang mga layunin at mga istratehiya ay sumusuporta o dumadagdag sa orihinal na Mga Plano.



Mga Yaman (Resources) ng Pamayanan at Partisipasyon ng Komunidad

Programa ng Pandistritong Tagapag-ugnay ng Pamayanan

Matatagpuan sa 13 distrito sa buong Lungsod ng Seattle, ang mga Pandistritong Tagapag-ugnay ay may mga
mahahalagang ginagampanan sa kanilang mga pamayanan sa pamamagitan ng pagbibigay ng tulong at mga
koneksyon sa mga pribado at pampublikong sektor. Sila ay tumutulong sa:

= Pag-uugnay ng mga bagong grupo at organisasyon sa mga grupo at yaman(resources) na mayroon;

= Pagpapaliwanag ng mga proseso ng Lungsod, at nagtuturo sa mga tao tungkol sa mga Planong
Pampamayanan;

= Pag-uugnay ng mga interesadong indibidwal sa mga oportunidad sa pangsibikong (pampublikong)
kasunduan: at

=  Pagpapadali ng komunikasyon sa pagitan ng mga grupo sa komunidad at pamahalaang Lungsod.

Ang mga pandistritong Tagapag-ugnay ng Pamayanan ay nagbibigay ng tulong sa mga miyembro ng komunidad at mga
kagawaran ng Lungsod na abala sa pagpapatupad ng mga planong pampamayanan. Para sa iba pang impormasyon sa
mga Pandistritong Tagapag-ugnay ng Pamayanan, bumisita sa www.seattle.gov/neighborhoods/npi/coordinators.htm.

Neighborhood Matching Fund

Ang Kagawaran ng Mga Pamayanan ay nagbibigay ng pondo para sa mga organisasyon sa pamayanan. Humigit —
kumulang 2.5 milyong dolyar ang sumusuporta sa taunang mga proyekto, mga programa at mga pagdiriwang ng
komunidad. Ang halagang ibinibigay ay mula $250 to $100,000. Para malaman ang iba't-ibang Neighborhood Matching
Fund programs, maari po lamang na makipag-ugnayan sa inyong pandistritong Tagapag-ugnay ng Pamayanan o bumisita
sa www.seattle.gov/neighborhoods/nmf/. Ang mga sumusunod ay mga halimbawa ng Neighborhood Matching Fund
Projects/Events:

Cambodian Cultural Museum

Ang hangarin ng proyektong ito ay magsagawa ng tulong sa
mga Amerikanong Kambodyan., iba pang mga grupong
etniko, kabataan at mga may-ari ng negosyo para sa
layuning palakasin at pag-iba-ibahin ang mga samahan sa
komunidad. Ang Cambodian Cultural Museum ay
nagsasagawa ng mga presentasyon at pansamantalang
pagtatanghal sa mga silid-aralan, sa eskwelahan at
interesadong mga grupo sa komunidad. Ang mga gawaing
pagtulong na ito ay dinesenyo para lalo pang pagsamahin
ang pakikibahagi ng mga kabataan at komunidad sa mga
pagtatanghal sa museo at mga programa.

Hat and Boots Restoration, Oxbow Park

Isang simbolo ng komunidad at lungsod, ang ‘Hat n’
Boots’ ay nailigtas sa pamamagitan ng pagkilos ng
komunidad ng Georgetown Community Council at mga
kaibigan, at nailipat sa bagong Oxbow Park para
ayusin. Ang pagpapalitada, pagpipintura, at pagpapalit
ng ilaw ang magbabalik sa dati nitong ganda.

Mga Pampamayanang Konseho

Ang mga Konsehong Pampamayanan ay mga maliliit na grupo ng mga mamamayan na kumakatawan sa isang lokal na
komunidad. Sila ang mga samahan ng mga taong naninirahan sa isang partikular na lugar na nakatuon sa mga isyu at
kapakanan na partikular sa kanilang pamayanan. Ang mga konseho ng pamayanan ay palaging nagpapadala ng mga
representante sa mga pagtitipon ng Konsehong Pandistrito.

Mga Pandistritong Konseho ng Pamayanan

Ang mga Pandistritong Konseho ay mga grupong tagapayo na nagbibigay ng impormasyong kailangan sa Lungsod ukol sa
iba't ibang isyu tulad ng mga parke at kalye. Sila rin ang punong abala sa mga presentasyon ng Lungsod. Ang 13
Pandistritong Konseho ay binubuo ng mga kinatawang galing sa mga organisasyon at samahan sa pamayanan. Ang
kanilang mga pagpupulong ay bukas sa publiko at tinatauhan ng mga Pandistritong Tagapag-ugnay ng Pamayanan.


http://www.seattle.gov/neighborhoods/nmf/

Mga Immigrant at Refugee Advisory Board

Ang Immigrant at Refugee Advisory Board ay pinapayuhan ang Lungsod sa mga bagay na may kinalaman sa mga imigrante
at refugees. Ang Board ay may 15 miembro (walo ang itinakda ng Mayor at pito naman ang itinakda ng City Council) na
nagsisilbi ng isa o dalawang termino na may karapatang mamili ng pagtatakda ulit para sa pangalawang termino. Para sa
karagdagang mga impormasyon, bisitahin ang: www.seattle.gov/landRboard.



http://www.seattle.gov/IandRboard

